
A: MACHNAMH 

 

Beidh tú ag féachaint ar ball ar mhír faoi chomórtas gnó do dhaltaí meánscoile sa Ghaeltacht. Féach ar 

chuid de na táirgí thíos a bhí sa bhabhta ceannais (final) de Chlár na gComhlachtaí.  Bí ag obair leis an 

duine in aice leat agus freagraígí an cheist: Cad é gach táirge, dar libh, agus cad a cheapann sibh fúthu? 

Ná bígí buartha mura bhfuil gach ceann soiléir.  Beidh tuilleadh eolais faoi na táirgí ar fad sa mhír físe ar 

ball. 

Táirge Phobalscoil Chorca Dhuibhne 

 

 

 

 

 

 

 

 

Táirge Phobalscoil Ghaoth Dobhair 

Táirge Scoil Phobail Mhic Dara 

 
 
 
 
 
 
 
 

Táirge Choláiste Pobail Acla 

 
 
 
 
 
 
 

Táirge Phobalscoil Chorca Dhuibhne  

B: FOCLÓIR 
 

1. Beidh na focail thíos le cloisteáil sa mhír ar ball. An féidir leat na leaganacha Gaeilge a aimsiú      anois 

sula bhféachfaidh tú ar an mír? Bain úsáid as www.focloir.ie chun cuidiú leat, más gá. 

 

  
entrepreneurs:     _____________________   

marketing experts:    _____________________   

sustainable:     _____________________   

recycled materials:    _____________________ 

embedded:     _____________________ 

pollution:     _____________________   

popular:     _____________________ 

fake nails:     _____________________ 

customised:     _____________________ 

flexible, adaptable:    _____________________ 

 

 

 

2. Féach ar an mír den chéad uair. An raibh na focail chéanna agat féin? 

 

3. Cén Ghaeilge a bhí ag Sorcha ar unique? 

 

4. Conas a déarfá ‘an-fhaiseanta’ i gcanúint Uladh agus ‘an-solúbtha’ i gcanúint na Mumhan? 

 
 

 
 

 

 

 
 
 
 
 
 
 
 
 

http://www.focloir.ie/

C: TUISCINT 
 

  

Bí ag obair leis an duine in aice leat. Féachaigí ar an mír arís agus freagraígí na ceisteanna thíos le chéile: 

 

1. Cé a chuir a gcuid smaointe i láthair saineolaithe margaíochta agus táirgeachta inniu? 

 

2. Cad a léiríonn an taighde Eorpach? 

 
 

3. Cén cheist a cuireadh ar Shorcha Ní Mhonacháin? Ar thug sí an freagra ceart ar an gceist? 

 
 

4. Cén fáth a ndeir Ruairí Ó hÓgáin as Pobalscoil Chorca Dhuibhe go bhfuil na ceisteanna sa 

chluiche oiriúnach do gach duine? 

 
 

5. Cad is féidir leat a rá faoin táirge a chuir Pobalscoil Ghaoth Dhobhair i láthair? 

 
 

6. Is le leas na timpeallachta iad na cártaí beannachta ó Scoil Phobail Mhic Dara. Conas? 

 
 

7. Conas atá na hingne bréige ó Choláiste Pobail Acla éagsúil ó ingne bréige eile? 

 
 

8. Cad is féidir leat a chur sna pócaí sna stocaí ó dhaltaí na Ríochta? 

D: FEASACHT TEANGA 
 

1: Cruinneas gramadaí (na bunuimhreacha) 

   ‘… ceithre Ghaeltacht éagsúla…’ 

a) Cad iad na rialacha a bhaineann leis na bunuimhreacha ó 1 – 10? Líon na bearnaí leis an bhfoirm 

cheart de gach ainmfhocal sa tábla: 

 

 

 

 

b) Cad a tharlaíonn nuair a chuireann tú an focal ‘déag’ tar éis na samplaí thuas? 

 

2: Cruinneas gramadaí (na bunuimhreacha + aidiacht) 

‘… ceithre Ghaeltacht éagsúla…’ 

a) Cad is féidir leat a rá faoi na haidiachtaí a leanann na bunuimhreacha? Féach ar an sampla thuas 

ón mír arís agus na samplaí eile seo: trí mhuc bheaga / dhá thuairim éirimiúla / cúig phointe láidre. 

b) Bain amach na lúibíní sna samplaí thíos agus cuir an fhoirm cheart de na hainmfhocail agus de na 

haidiachtaí sna bearnaí: 

 
sé (ceist) (casta)    ___________________ 

ocht (scrúdú) (deacair)   ___________________ 

deich (lá) (fada)    ___________________ 

 

3: Cruinneas gramadaí (bliain, ceann, uair) 

‘… naoi gcinn déag…’ 

Seo trí cinn de na hainmfhocail a bhfuil leagan iolra ar leith acu tar éis na mbunuimhreacha. Líon na 

bearnaí leis an bhfoirm cheart de gach ceann acu sa tábla agus cuir an focal ‘déag’ leo: 

 

 
 

 
 

 1 2-6 7-10 

ceist    

áit    

pointe    

 1 2 3-6 7-10 

bliain     

ceann     

uair      

E: CUMARSÁID 

 

1: Caint A 

Bí ag obair leis na daoine eile sa ghrúpa. Samhlaígí gur sibhse na moltóirí anois. Caithfidh sibh na trí 

tháirge is fearr libh ón mír a roghnú. Caithfidh sibh an chéad, an dara agus an tríú duais a bhronnadh 

orthu. Caithfidh sibh a bheith ag comhoibriú agus ag comhréiteach le chéile. Cuirigí bhur gcuid torthaí i 

láthair an ranga ansin agus bígí in ann a rá cén fáth ar roghnaigh sibh amhlaidh.  

 

2: Scríobh A 

Scríobh cur síos gearr ar an táirge a roghnaigh sibh faoi Caint A.   

 

 

 

NÓ 

 

 

1: Scríobh B 

Bí ag obair leis na daoine eile sa ghrúpa. Scríobhaigí amach 10 gceist faoi spórt chun cur ar an rang ar 

ball beag. Bíodh na ceisteanna ar nós na ceiste a chuir Ruairí Ó hÓgáin ar Shorcha Ní Mhonacháin (Cé 

mhéad liathróid snúcair a bhíonn ar an mbord ag tús cluiche?). Is féidir tús na gceisteanna thíos a úsáid: 

 

Cé mhéad liathróid/imreoir/cluiche…? 

Cathain a bhuaigh…? 

Cé a bhuaigh…? 

Cad is ainm do…? 

 

2: Caint B 

Cuir na ceisteanna a chum sibh faoi Scríobh B ar an rang anois.   

AN SCRIPT 

 

Siún Nic Gearailt 

Chuir fiontraithe óga as scoileanna tarna1 leibhéal Gaeltachta a smaointe gnó i láthair saineolaithe 

táirgeachta agus margaíochta inniu. Ba é seo an babhta ceannais de Chlár na gComhlachtaí. Léiríonn 

taighde Eorpach gur lú seans go mbeidh daltaí a ghlacann páirt i gcláracha oideachais den tsaghas 2seo 

dífhostaithe sna blianta romhainn.  

 

Sorcha Ní Mhonacháin 

Daltaí meánscoile ó cheithre Ghaeltacht éagsúla ag freagairt cheisteanna na moltóirí ar maidin faoina gcuid 

smaointe úra le gnóthaí a bhunú. Seo na fiontraithe óga ar éirigh leo an babhta ceannais de chomórtas 

Chlár na gComhlachtaí a bhaint amach. Cuireadh go leor ceisteanna inniu ach ní raibh na freagraí ag achan3 

duine.  

 

‘Pioc uimhir óna haon go dtí a ceathair.’ 

‘Uimhir a haon.’ 

‘Cé mhéad liathróid snúcair a bhíonn ar an mbord ag tús an chluiche?’ 

‘Naoi gcinn déag.’ 

‘No, fiche a dó.’ 

 

Ruairí Ó hÓgáin, Pobalscoil Chorca Dhuibhne 

Tá siad oiriúnach do gach duine mar tá na ceisteanna, tá leibhéil dhifriúla deacrachta iontu go léir, mar sin 

tá, d’fhéadfadh gach duine iad a fhreagairt, cuid acu agus bheadh cuid eile deacair. So, clúdaíonn sé go 

mór daoine go bhfuil suim acu sa spórt nó fiú sa Ghaolainn4, mar tá téarmaí sa Ghaolainn leis tríd an rud 

go léir.  

 

Sorcha Ní Mhonacháin 

Athúsáid cannaí trátaí i gceaintín na scoile a spreag na lampaí gleoite seo as Tír Chonaill.  

 

Eimear Nic Pháidín, Pobalscoil Ghaoth Dhobhair 

Tá siad iontach faiseanta agus tá siad inbhuanaithe fosta. D’úsáid muid ábhair athchúrsáilte agus tá siad 

maith don timpeallacht.  

 

Sorcha Ní Mhonacháin 

Béim arís ar an timpeallacht le cártaí beannachta a bhfuil síolta bláthanna greanta sa pháipéar iontu.  

 

Donal Nash, Scoil Phobail Mhic Dara, Carna 

Briseann na cártaí síos iad féin, so ní bhíonn aon truailliú ann. Agus, freisin, tá na beannachtaí i nGaeilge 

agus níl aon rud, rudaí mar sin, níl aon táirge mar sin ar an margadh.  

 

Sorcha Ní Mhonacháin 

Beidh tóir ag na mná ar na hingne bréige uathúla seo as Acaill.  

 
1 tarna = leagan canúnach den fhocal ‘dara’ 
2 Canúint na Mumhan atá ag an gcainteoir seo; mar sin, cloítear le nósanna na canúna sin maidir le réamhfhocail agus an t-alt, 
mar shampla, urú seachas séimhiú i ndiaidh ‘den’ agus ‘don’, agus urú ar ainmfhocail dar tús ‘d’ agus ‘t’. 
3 achan = leagan canúnach de ‘gach aon’ 
4 Gaolainn – leagan canúnach de ‘Gaeilge’ 

Clodagh English, Coláiste Pobail Acla 

Bhuel, tá gach rud lenár n-ingne saincheaptha – an cruth, an fad, an dath agus an ealaín atá tú ag iarraidh. 

So beidh tú ábalta aon rud atá tú ag iarraidh (a aimsiú). Beidh tú in ann iad a athúsáid. 

 

Sorcha Ní Mhonacháin 

Cuirfidh imreoirí spóirt suim sa stoca póca seo ó dhaltaí na Ríochta.  

 

Cian Mac Gearailt, Pobalscoil Chorca Dhuibhne 

Táimid tar éis póca a chur ar stoca chun cosaint fiacla, deich euro, air pods nó pé rud a dhéanamh. Tá an 

táirge ana-sholúbtha5 leis mar is féidir leat iad a chaitheamh ag imirt caide, iománaíochta, sacair, fiú ag dul 

chun an gym nó ag rith.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

5 an-solúbtha a scríobhtar sa Chaighdeán Oifigiúil 

NÓTAÍ & FREAGRAÍ 
 

A: MACHNAMH 
Roinn an rang i mbeirteanna. Mínigh dóibh go mbeidh siad ag féachaint ar mhír faoi chomórtas gnó do 
dhaltaí meánscoile sa Ghaeltacht. Beidh siad ag féachaint ar na táirgí atá á dtaispeáint ag na daltaí ar 
éirigh leo an babhta ceannais a bhaint amach i gcomórtas Chlár na gComhlachtaí. Caithfidh siad 
féachaint ar na pictiúir (a phléifear sa mhír) agus a oibriú amach cad atá iontu. Caithfidh siad a dtuairimí 
faoi na táirgí a thabhairt freisin. Abair leo gan a bheith buartha mura bhfuil a fhios acu cad iad na táirgí – 
beidh siad le feiceáil sa mhír. Is féidir an cheist a chuir Ruairí Ó hÓgáin ar Shorcha a chur ar an rang 
sula seinnfidh tú an mhír: 
 
Cé mhéad liathróid snúcair a bhíonn ar an mbord ag tús an chluiche? (22) 
 
B: FOCLÓIR 

1. An stór focal: 
 

entrepreneurs fiontraithe 

marketing experts saineolaithe margaíochta  

sustainable inbhuanaithe  

recycled materials ábhair athchúrsáilte  

embedded greanta  

pollution truailliú  

popular   tóir (a bheith ar rud) 

fake nails  ingne bréige 

customised   saincheaptha  

flexible, adaptable solúbtha  

 

2. Tabhair deis do na foghlaimeoirí na focail a d’aimsigh siad féin a chur i gcomparáid leis na focail a bhí 
sa mhír.  

3. Uathúil.  

4. Iontach faiseanta agus ana-sholúbtha.  
 

C: TUISCINT 
Féach an script.  

 
D: FEASACHT TEANGA 
1: Cruinneas gramadaí (na bunuimhreacha) 
Féach: 
Cuirtear séimhiú ar ‘déag’ má chríochnaíonn an t-ainmfhocal roimhe le guta (trí phointe dhéag) 
 

 
 
 
 
 
 
 
 
 

 

 1 2-6 7-10 

ceist aon cheist amháin 
(déag) 

dhá / trí / ceithre / cúig 
/ sé cheist (déag) 

seacht / ocht / naoi / 
deich gceist (déag) 

áit aon áit amháin (déag) dhá / trí / ceithre / cúig 
/ sé áit (déag) 

seacht / ocht / naoi /  
deich n-áit (déag) 

pointe aon phointe amháin 
(dhéag) 

dhá / trí / ceithre / cúig 
/ sé phointe (dhéag) 

seacht / ocht / naoi / 
deich bpointe (dhéag) 

2: Cruinneas gramadaí (na bunuimhreacha + aidiacht) 
Bíonn an aidiacht san iolra agus cuirtear séimhiú ar an aidiacht dar tús consan. Féach:  

 
sé cheist chasta 
ocht scrúdú dheacra 
deich lá fhada 
 

3: Cruinneas gramadaí (bliain, ceann, uair) 
Féach: 
Ní chuirtear séimhiú riamh ar ‘déag’ ar na hainmfhocail a bhfuil iolra ar leith acu tar éis na 
mbunuimhreacha.  

 

 
Cumarsáid  
1: Caint A 
Roinn an rang i ngrúpaí agus léigh trí na treoracha le bheith cinnte go dtuigeann siad iad. Tabhair tamall 
dóibh plé a dhéanamh ar na táirgí ar fad. Caithfidh siad na trí tháirge is fearr leo féin a roghnú, in ord 
tosaíochta. Bí timpeall le linn na cainte chun cuidiú leo más gá. Caithfidh siad a rá leis an rang iomlán ansin 
cé dó ar thug siad an chéad, an dara agus an tríú háit.  
 
2: Scríobh A 
Abair leo cúpla líne nó mar sin a scríobh faoin táirge is fearr a roghnaigh siad faoi Caint A. 
 
Nó 
 

1: Scríobh B 
Roinn an rang i ngrúpaí agus abair le gach grúpa go gcaithfidh siad deich gceist faoi chúrsaí spóirt a 
chumadh. Ba cheart go mbeadh na ceisteanna ar nós ceisteanna a bheadh i dtráth na gceist spóirt. Mar 
shampla: 
 
Cé mhéad imreoir a bhíonn ar fhoireann rugbaí? (cúig imreoir déag) 
Cathain a bhuaigh Sasana Corn an Domhain sa pheil? (1966) 
Cé a bhuaigh Craobhchomórtais Wimbledon anuraidh? (Novak Djokovic) 
Cad is ainm dom lúthchleasaí Éireannach a bhuaigh an bonn óir i gCraobhchomórtais an Domhain sa 
bhliain 1995? (Sonia O'Sullivan)  
 

2: Caint B 
Iarr orthu ansin na ceisteanna a chum siad faoi Scríobh B a chur ar na daoine eile sa rang. Tar éis na 
gníomhaíochta cainte, cuir an cheist thíos ar an rang: 
 
Cé a bhuaigh an babhta ceannais, dar libh? (Pobalscoil Chorca Dhuibhne agus na stocaí spóirt) 
 

  

 1 2 3-6 7-10 

bliain aon bhliain amháin 
(déag) 

bhliain (déag) bliana (déag) mbliana (déag) 

ceann aon cheann amháin 
(déag) 

cheann (déag) cinn (déag) gcinn (déag) 

uair  aon uair amháin 
(déag) 

uair (déag) huaire (déag) n-uaire (déag) 

